
«Pro nus as cugnuoscha las persunas
da chiira, il meidi chi accumpogna ils
paziaints es adiina il listess.» Uschea
descriva il schefmeidi da la medicina
interna Marek Nemec iin dals avantags
in in ospidal perifer sco quel da Scuol.
fotografia: Michael Steiner

«lls greivs cas urgiaints stuvain nus pudair trattar quia»

lls ospidals regiunals dal
chantun Grischun cumbattan in
general culs istess problems:
massa pacs cas, cuosts massa
ots, mancanza da persunal
qualificha. Un discuors cun
Marek Nemec, schefmeidi da la
medicina interna i’l ospidal a
Scuol, sur da sfidas, cumpromiss
e soluziuns i’'l provedimaint da
sanda d’iina regiun perifera sco
I’Engiadina Bassa.

A Glion, Savognin, Tusan o Samedan:
dapertuot scrivan ils ospidals cifras co-
tschnas, dapertuot vegnan tschercha-
das soluziuns per mantegner il pro-
vedimaint da sanda in tina fuorma o
tschella, cun tina diminuaziun da pre-
staziuns o - sco chi s’ha quista priima-
vaira prova invan in Engiadin’Ota -
cun {in’integraziun in 'ospidal chantu-
nal a Cuoira.

Il Center da sanda Engiadina Bassa
(CSEB) cun l'ospidal a Scuol es iina da
las pacas instituziuns da sanda in Gri-
schun chi’s tegna fin uossa magara bain
sur aua e nu chaschuna gronds deficits.
II'intervista quinta Marek Nemec,
schefmeidi da la medicina interna al
CSEB, co cha sia partiziun da l'ospidal
as organisescha - a reguard ils bsdgns
da paziaintas e paziaints, a las distanzas
lungas fin i’'ls centers, a cooperaziuns
cun ospidals plii gronds ed a I'ambiaint
famigliar in iin ospidal perifer.

FMR: Marek Nemec, in temps chi’s legia
vairamaing bod be da difficultats e pro-
blems i’ls ospidals regiunals: Co guarda
oura a Scuol, co vaja al CSEB?

Marek Nemec: In general as poja dir chi
va bain al CSEB ed a nos ospidal. Eir per
nus sun las sfidas pero las listessas sco
per tuot tschels ospidals: In quai chi re-
guarda a la politica sun quai in priima
lingia las tariffas. Scha tuot vain pli
char, mal'indemnisaziun per las presta-
ziuns resta la listessa, lura nu va quai
tinsacura pli sti. Natiiralmaing esa le-

gitim per las instanzas politicas da vu-
lair promouver [lefficienza i'l pro-
vedimaint da sanda, ed i nu sara neir na
mincha ospidal in Svizra fich efficiaint.
Per nus quia a Scuol possa pero dir: il
CSEB e l'ospidal han fat lur lezchas i’ls
ultims 15 ons e s’organisats efficia-
intamaing. Vi da quel scrauv nu’s poja
quia plii trar, davent d’iin tschert punct
patischa uschiglié la qualita. Suot il
strich eschan nus intant san e bain in
viadi, eir scha’ls cuosts da gestiun, dals
apparats fin als andamaints administra-
tivs, s’augmaintan.

Che fan Els per cha quai resta uschea,
per ch’Els sajan inavant bain in viadi?

Nus provain cuntinuadamaing d’adat-
tar nossa sporta als bsogns e da restar
agil. I’s tratta da chattar {ina balantscha
tanter quai chi'd es necessari e quai
chi’d es «nice-to-have», dimena tanter
quai chi’d es fundamental pel pro-

«Provar d’adattar
nossa sporta als
bsogns e restar agil»

vedimaint illa regiun e quai chi fiiss
simplamaing flot d’avair. Cun pitsch-
nas masiiras provain nus da garantir tin
provedimaint usché vast sco pussibel.
Un exaimpel: Cunquai cha nus vain
massa pacs cas per ingaschar specialists
a temp cumplain, guardaina d’avair
meidis cun differentas expertisas in nos
team. Uschea pudaina garantir il ser-
vezzan d’internists, ma eir spordscher
duos, trais dis I’eivna consultaziuns stin
chomps specialisats. E la ingio cha nus
nu vain svess l'expertisa tscherchaina
cooperaziuns cun oters ospidals.

Sch’El discuorra d’iina balantscha tan-
ter offertas necessarias e da quellas chi
sun «nice-to-have»: Co as disferenzche-
scha la?

La geografia ed il factur temp giovan
iina rolla importanta. Nus guardain da
pudair spordscher quels trattamaints
chi vegnan dovrats suvent e sun reali-
sabels. In meis team han diversas colle-

gas fat perfecziunamaints, per exaim-
pel illa medicina palliativa o illa chiira
da feridas o examinaziuns cun ultra-
sun. E lura spordschaina natiiralmaing
eir quels trattamaints chi vegnan dov-
rats be d’inrar, ma chi sun urgiaints -
pro quels chi’s nu po spettar duos uras e
transferir il paziaint o la paziainta in
un ospidal da center. Uschea vain nus
in nos team iina cardiologa, in gas-
troenterolog ed eu svess sun pneumo-
log. Nus eschan da l'opiniun cha in
quels trais chomps - medicina dal cour,
dal tract digestiv e dals pulmuns - saja
important d’avair I'expertisa al 16. Un
cas tipic illa medicina interna es I'in-
farct dal cour: In quel cas stuvain nus
pudair far la diagnostica ed il tratta-
maint primar. Tuot ils greivs cas ur-
giaints stuvain nus pudair trattar quia -
e quai savaina eir. Ma natiiralmaing esa
eir central cha nus cugnuoschan noss
cunfins, cha nus nu’ns surstimeschan.
Cur chi vain la situaziun cha nus ba-
dain, quia nu rivaina pli inavant cun
nossas cumpetenzas e noss instru-
maints, lura staina transferir il pa-
ziaint. E comunichar quai eir cler-
maing. Pro l'infarct per exaimpel es
quai lura il cas, schi’s sto far in cateter
cardiologic. Quai nu rivain nus da far
quia, quai es in trattamaint specialisa
cha in Grischun vain sporta be in
I'ospidal chantunal a Cuoira.

El ha avant manzuna cha’l CSEB co-
operescha in parts chomps eir culs ospi-
dals da center. Co funcziuna usché iina
cooperaziun?

Cooperaziuns - quai voul dir chi’s cum-
pra quasi aint quellas cumpetenzas da
medicina specialisada chi nu s’ha stil 16
perquai chi da massa pacs cas. Illa me-
dicina interna pertocca quai per
exaimpel la neurologia. Pro quella la-
vurain nus insembel cun l'ospidal
chantunal da San Galla. Sch’inchiin ha
per exaimpel gnii Gin cuolp ed i’s sto al-
lontanar sang inquaglia il tscharve,
vain il paziaint o la paziainta directa-
maing transferi cun l'elicopter la, quels
cas nu’s poja pel solit trattar neir na a
Cuoira. Nus fain eir cooperaziuns tele-
medicinalas: Pro quellas analisescha
in neurolog specialisa per exaimpel

tina radiografia sur video ed ans cussa-
glia. In tscherts cas pudaina lura far
svess il trattamaint, in oters cas trans-
ferina ils paziaints.

Es quai alch singular, usché iina co-
operaziun sco quella cul ospidal da San
Galla?

Na, quai es tin proceder etabli pels ospi-
dals perifers. In general as poja dir cha
quistas cooperaziuns sun arrandscha-
maints fich positivs per nus quia i'l

«Da quai profitain
tant nus sco eir ils
ospidals da center»

chantun Grischun. Da quai profitain
tant nus sco eir ils ospidals da center chi
pon uschea itilisar plainamaing lur
specialistas e specialists e lur apparats e
cun quai rediier ils cuosts da sanda. Per-
vi da las distanzas lungas vain nus quia
forsa daplii bsogn per cooperaziuns co
oters ospidals, per exaimpel eir per la
dialisa, la ptrificaziun dal sang pro
greivs dons dal ranuogl. Nus vain sim-
plamaing massa pacs cas, la lavur ed ils
cuosts per spordscher quai nu fiissan in
proporziun. Perquai van noss paziaints
plissas voutas I'eivna o a Tavo o a Same-
dan per far la dialisa, eir perquai cha
Cuoira fiiss fingia massa dalonch da-
vent.

Un oter mod da cooperaziun han Els cun
I’ospidal chantunal da Cuoira per spord-
scher chemoterapias quia a Scuol.

Hai, duos dis I'eivha pon paziaintas e
paziaints da cancar far pro nus la che-
moterapia. Noss team da chiira e da
meidis fa las infusiuns e survaglia ils pa-
ziaints diirant la terapia. Una vouta
I'eivna es lura quia eir 'oncologa Ange-
la Fischer da l'ospidal chantunal a
Cuoira per far consultaziuns e chiirar
las paziaintas ed ils paziaints. Per che-
moterapias cumplexas as stoja bainschi
amo adiina ir in {in ospidal da center,
ma terapias d’infusiun pudain nus in-
tant spordscher sainza restricziuns quia
stil 16. Quella sporta vain nus ingrondi

i'ls ultims ons in cooperaziun cun
I'ospidal chantunal.

Che sun ils avantags da quista co-
operaziun?

Quai es tina sporta chi vain stimada
ferm dals paziaints e las paziaintas. Il
viadi a Cuoira es per las persunas per-
toccas per part iin grond schaschin e
cuntegna eir {in tschert ris-ch d’infec-
ziun, scha’l sistem d’immunita es inde-
bli. Da pudair far la chemoterapia quia
a Scuol es iin grond schligerimaint ed
iin bun exaimpel per quist model da co-
operaziun tanter ospidals perifers ed iin
da center. Ed eu pretend cha cun quista
cooperaziun possan nus offrir quia iin
trattamaint chi'd es almain usché bun
sco in in grond ospidal. Pro nus as cu-
gnuoscha las persunas da chiira, il mei-
di chi accumpogna ils paziaints es adii-
na il listess. Nus ans pigliain il temp per
noss paziaints. Quist ambiaint famigliar
es dal sgiir favuraivel pel trattamaint.

Tenor El nun han ils ospidals pitschens
dimena be limits, schi’'s conguala la
sporta cun quella d’iin ospidal da cen-
ter?
Quai muossan eir las interrogaziuns da
paziaints cha nus laschain far d’tin in-
stitut independent chi conguala ils re-
sultats eir cun quels d’oters ospidals.
Gust a reguard la comunicaziun vain
nus pro quellas interrogaziuns 'on pas-
sa gnii meglders resultats co la media.
Las paziaintas e’ls paziaints realise-
schan cha quia ha propcha eir 16 {in ba-
rat interdisciplinar tanter ils differents
meidis, ma eir tanter ils meidis e las per-
sunas da chiira. Quist ambiaint fami-
gliar, la comunicaziun plii directa e per-
sunala e chi’s tratta e contaimpla
I'uman in mod cumplessiv - quai sun
dal sgiira ils avantags dals ospidals pi-
tschens in congual cun quels da center
chi sun per part fingia usche gronds chi
s’es be amo tin nomer ed ingio chi re-
gna per part {in travasch sco in tina fa-
brica. Per iin bun provedimaint da san-
da douvran tant ils ospidals da center
sco eir quels illas regiuns tin contact pli
stret culla populaziun - ed apunta iina
buna coordinaziun tanter ils ospidals.
Intervista: Michael Steiner/fmr



